
ஶ்ரீக்ரு’ஷ்ண உவாச ।
தே³வதே³வ மஹாதே³வ ஶரணாக³தவத்ஸல ।
நமாமி த்வாऽநந்தஶக்திம் ஸர்வாத்மாநம் பரேஶ்வரம் ॥ 43॥
விஶ்வோத்பத்திஸ்தா²நநாஶஹேதும் ஸஜ்ஜ்ஞப்தி மாத்ரகம் ।
ப்³ரஹ்மலிங்க³ம் பரம் ஶாந்தம் கேவலம் பரமேஶ்வரம் ॥ 44॥
காலோ தை³வம் கர்ம ஜீவஸ்ஸ்வபா⁴வோ த்³ரவ்யமேவ ச ।
க்ஷேத்ரம் ச ப்ராண ஆத்மா ச விகாரஸ்தத்ஸமூஹக:॥ 45॥
பீ³ஜரோஹப்ரவாஹஸ்து த்வந்மாயைஷா ஜக³த்ப்ரபோ⁴ ।
தந்நிப³ந்த⁴ம் ப்ரபத்³யேஹ த்வாமஹம் பரமேஶ்வரம் ॥ 46॥
நாநா பா⁴வைர்லீலயைவ ஸ்வீக்ரு’தைர்நிர்ஜராதி³காந் ।
நூநம் பி³ப⁴ர்ஷி லோகேஶோ ஹம்ஸ்யுந்மார்கா³ந்ஸ்வபா⁴வத:॥ 47॥
த்வம் ஹி ப்³ரஹ்ம பரம் ஜ்யோதிர்கூ³ட⁴ம் ப்³ரஹ்மணி வாங்மயே ।
யம் பஶ்யந்த்யமலாத்மாநமாகாஶமிவ கேவலம் ॥ 48॥
த்வமேவ சாத்³ய: புருஷோऽத்³விதீயஸ்துர்ய ஆத்மத்³ரு’க் ।
ஈஶோ ஹேதுரஹேதுஶ்ச ஸவிகார: ப்ரதீயஸே ॥ 49॥
ஸ்வமாயயா ஸர்வகு³ணப்ரஸித்³த்⁴யை ப⁴க³வந்ப்ரபோ⁴ ।
ஸர்வாந்வித: ப்ரபி⁴ந்நஶ்ச ஸர்வதஸ்த்வம் மஹேஶ்வர ॥ 5.54.50॥
யதை²வ ஸூர்யோऽபிஹிதஶ்சா²யாரூபாணி ச ப்ரபோ⁴ ।
ஸ்வச்சா²யயா ஸஞ்சகாஸ்தி ஹ்யயம் பரமத்³ரு’க்³ப⁴வாந் ॥ 51॥
கு³ணேநாபிஹிதோऽபி த்வம் கு³ணே நைவ கு³ணாந் விபோ⁴ ।
ஸ்வப்ரதீ³பஶ்சகாஸ்ஸி த்வம் பூ⁴மந் கி³ரிஶ ஶங்கர ॥ 52॥
த்வந்மாயாமோஹிததி⁴ய: புத்ரதா³ரக்³ரு’ஹாதி³ஷு ।
உந்மஜ்ஜந்தி நிமஜ்ஜந்தி ப்ரஸக்தா வ்ரு’ஜிநார்ணவே ॥ 53॥

தை³வத³த்தமிமம் லப்³த்⁴வா ந்ரு’லோகமஜிதேந்த்³ரிய: ।
யோ நாத்³ரியேத த்வத்பாதௌ³ஸ ஶோச்யோ ஹ்யாத்மவஞ்சக:॥ 54॥
த்வதா³ஜ்ஞயாஹம் ப⁴க³வாந்பா³ணதோ³ஶ்சே²த்துமாக³த: ।
த்வயைவ ஶப்தோ பா³ணோऽயம் க³ர்விதோ க³ர்வஹாரிணா ॥ 55॥
நிவர்த்தஸ்வ ரணாத்³தே³வ த்வச்சா²போ ந வ்ரு’தா² ப⁴வேத் ।
ஆஜ்ஞாம் தே³ஹி ப்ரபோ⁴ மே த்வம் பா³ணஸ்ய பு⁴ஜக்ரு’ந்தநே ॥ 56॥
இதி ஶிவபுராணேருத்³ரஸம்ஹிதாயாம் யுத்³த⁴க²ண்டே³சது:பஞ்சாஶத்தமாத்⁴யாயாந்தர்க³தம்

ஶ்ரீக்ரு’ஷ்ணக்ரு’தம் ஶிவஸ்தோத்ரம் ஸமாப்தம் ।
ஶிவபுராண । ருத்³ரஸம்ஹிதா । யுத்³த⁴க²ண்ட³ । அத்⁴யாய 54/43-54॥

